
Боцца чулацам. Курчалойн тайпанах схьаваьллачу Тимарболатан кIентан Берса-шайхан (Дучи), 
вевзаш волчу тIеман-политикин, динан а гIуллаккхочун дахарх а, дар-лелорах а лаьцна ю хIара 
статья. Турпалхочун къоналлин шерашкахь кхоллам муха хилла а дуьйцу. Иштта хаамаш ло Бер-
син дех Тимарболатах; ненах КIажарх (ХIажар, Чилла); дендех Темболатах; ненадех, гунойн 
тайпанан тхьамданах Эвригах; Берса-шайхан доттагIчух, бартахочух Ансалтара Iеламстагах 
Юнус-шайхах; дин дIакхайкхорхочух, динан бIаьхочух ГIада-шайхан (Зайнал-Iабди); билтойн тай-
панан баьччанах БугIех, и. дI. кх. а. Берса-шайхан дин хьехарехь, политикехь дар-лелорах лаьцна 
тIаьххьарлера талламаш а бийцаре бо.

ПУТЬ К ИСЛАМУ БЕРСА-ШЕЙХА – 

Аннотация. В статье рассматривается история жизни и деятельности курчалинского выход-
ца – известного военно-политического и религиозного деятеля – Берса-шейха (1561–1624), урож-
денного Дучи, сына Тимирбулата. Указывается на подробности судьбы героя в период взросле-
ния и зрелости. Упоминаются личности Тимирбулата – отца Берсы, КIажар (ХIажар, Чилла) 
– матери, Темболата – деда, гуноевского тайпового предводителя Эврига – деда по матери, 
ансалтинского богослова Юнус-шейха – друга и союзника, проповедника и религиозного воителя 
ГIада-шейх (Зайнал-Абди), билтинского тайпового предводителя Буги и т.д. Рассматриваются 
данные последних исследований, указывающие на хронологию политического роста и религиозно-
миссионерской деятельности Берса-шейха от положения областного депутата и далее – дис-
триктного главы, имама и правителя Чечни.

Берса-шайхан дахарх а, иза исламан новкъа ва-
ларх а лаьцна дукха хаамаш бу. И хаамаш бу барта а, 
йозанан а, ширачу хабарийн а бух тIехь, амма цу хаа-
мийн хронологина тIе тидам бахийтар кIезиг теллина 
ду. 2019-чу шарахь НР-н IА-с арахецна авторан Тесаев 
Зеламхан «Мехк-Дай»: Нохчийчоьнан халкъан урхал-
чаш (XVI–XVIII бI. хьалхара мур) балха тIехь Берса-
шайхана лерина ������������������������������������VI����������������������������������-чу декъа тIехь Берса-шайхаца боь-
зна хиламаш дIабахна хан (хронологи) билгалйаккха-
ро и кхачамбацар дIадаьккхина. ХIокху статья тIехь 
хьалха бевзаш хилла а, дукха хан йоцуш карийна а 
исторера хиламаш бовзуьйту. Тайп-тайпанан дий-
царш а, хетарш хронологица цхьаьнатухуш, уьш шайн 
маьIница цхьаьнабалийна а бу.

Башха гена дIаяхана йоцчу заманахь хIара тема-
тика талламашбарна йихкина хилла ца Iаш, барта йий-
цареяр а магош яцара. СССР-н НКВД-с массанхьа а 

схьадохуш дара шира тептарш, сийлахьчу динхьехар-
хойн цIерашца мел доьзна дерш хIаллакдора, иштта-
чу «репрессех» кIелхьара ца велира гIарваьлла волу 
Берса-шайх а.

Берса-шайх (шайх Берса-хьаьжа) (1561–1624/27 
ш.ш.) курчалойн тайпанах схьаваьлла, иза дуьнен тIе 
ваьлла Гуьна-эвлахь, Шайхан зерат Нохчийн Респу-
бликин Веданан кIоштара Лаха-Куьрчала эвлахь ду. 
Хинволчу ислам дин кхайкхорхочун, нохчийн, лама-
ройн, ерриге ДегIастанан (Нохчийчоь, ГIалгIайчоь, 
вайзаманан Дагестанан цхьана декъан а) куьйгалхо-
чун, бIаьхочун, реформаторан (хийцамашбархочун) 
кхоллам чолхе, тайп-тайпана, амма къеггина лар юь-
туш хилла.

Берсан да Темболатан кIант Тимарболат ДегIас
танахь лорушлоруш волчу гунойн тхьамданан Эв-
риган нуц хилла. Шен хинйолчу зудчун, хазалийца 

гIараяьаллачу Чиллин дог къоначу стага дIадаьхьна 
хилла цуьнан жимахволу ваша дуьнен тIе валарна ле-
рина Гуьнахь дIабаьхьначу халкъан къовсамашкахь 
бIаьрла хьуьнарш гайтарца.

Вайгахь болчу дуккха а хаамашца бахарехь, Берса 
дуьнен тIе а валале дIакхелхина. Бакъдолчунна мелла 
а гергаболчу цхьана хаамца, Куьрчалана юххерчу хьан-
нашкахь шен вежаршца ижуна талла ваханчохь хилла 
и. ЦIийнда кхелхина, жоьра йисина Чилла – иштта цIе 
хилла Берсин ненан цо бусалба дин тIеэцале (бусалба 
динехь – КIажар, ХIажар) – шен денцIа дIаяхана. Цул 
тIаьхьа масех бутт дIабахча дуьнен тIе ваьлла цуьнан 
дуьххьарлера, цхьаъ бен хилла доцу бер – кIант, не-
нахоша Дучи боху цIе тиллина, хинволу шайх Берса-
Хьаьжа.

Бераллехь дуьйна Дучи кхетош-кхиор, дахарна 
иза вахчавар кхочушдеш хилла цуьнан ненан вежар-
ша. Дика могшалла, кхеташ болуш, шен хенаца доцуш 
тIахъаьлла, онда ницкъ болуш кхуьуш хилла Дучи. 
Божаберийн вовшашца буй-тIара ярехь а, къовсамаш-
кахь а дукхахьолахь толамхо хуьлург а иза вара [1].

Иштта тайп-тайпана хьостанашкара хаамаша а 
тоьшалла до, Дучи цуьнан ненадас Дагестанера шен 
хьешашка кхетош-кхиавайта дIалуш хилла аьлла, цун-
на цхьацца говзаллаш а, лулахойн меттанаш а хууш 
хилийтархьама.

Нохчий дай, шаьш халкъашлахь барамна лаха-
ра хиларна, Нохчийчоь ларйархьама дика кечамбина 
бIаьхойн цхьаьнакхетаралла хила езаш хилла, ницкъа-
на а, дукхаллина а шайл мелла а лакхара болчу лула-
хошний, арахьара кест-кестта тIелатарш дечу тайп-
тайпанчу мостагIашний дуьхьалоярхьамма [2].

Вай юьйцучу заманахь (XVI бIешо) нохчийн сих-
сиха тIеман тасадаларш хуьлуш хилла цхьацца тук-
хамашца, ткъа иштта Дагестанера бусалба элаллаша 
а, дозанал арахьарчу пачхьалкхаша а Нохчийчохьб 
нуьцкъаша бусалба дин дIасадаржо гIертарна дуьхьа-
ло еш. Дукхахболу нохчийн кегирхой дегIан могшал-
ла чIагIйарх а, тIамна кечамбарх а чекхбохуш хилла, 
тIаккха уьш шайн 15 шо кхьаччхьана шайн латтанаш, 
Даймохк а ларбархойн могIаршка хIуьттуш хилла.

Иштта кечамбархойх цхьаъ хилла къона Берса а; 
шен 15 шо кхаьчначу хенахь иза ницкъ болуш, шен 
нийсаршлахь тхьамдаллин билгалонаш гуш жима 
стаг хилла дIахIоьттира. Хинволу шайх гIаравелира 
секхаIадаца пха нийса кхоссархо, шаьлтанца латаран 
говзанча а санна; шен дайн хьакъволу кIант хилла 
дIахIоьттира иза. Боккха лерам бора Берсас шен гер-
гарчийн, берриге нохчмахкахойн а, нийсонна, эхь-
бехкана тIетевжина бен гIулч ца йоккхура цо. Шен 15 
шо дуьзначул тIаьхьа Берса ненаца Чиллица Гуьнара 
дIавахара шен дайн эвла Куьрчала [3–4].

Теман тасадаларшкахь дуьххьара дакъалецира 
Берсас 1576-чу шарахь шен ненахоша Гуьнара хьаннаш 
талорхойх дIацIанйечу хенахь. И тIом дIабирзинчул 
тIаьхьа бен ца хиира гуношна нийса хьажош пхерчий 
детташ шайна дуьхьал тIом беш берш эгош верг шайн 
йишин кIант хиллийла.

Оццу шарахь рогIера тIом хилла чуьра Берса коьр-
техь волу бIо юхабирзира йоккха тIеман хIонс а йо-

хьуш, Нохчмахкана хаддаза тIелатарш деш хилла волу 
Ансалта юкъараллин тIеман баьчча а вуьйш. И бахьа-
нехь халкъалахь лерам лакхабелира Берсин. Цундела, 
рогIера Мехкан Кхеташо дIахьош, Нохчмахкан куьй-
галхочун дарж делира цунна. Гуттар а тIелатарш деш 
долчу ламанан Дагестанера тукхамашна дуьхьал тIом 
бан эхар хIинца кест-кестта хуьлура, Берсин бIо хий-
лазза юхабоьрзура цу тIелатаршкара хIонс а йохьуш, 
цара синтеме ялийра масех эвла а, ГIазгIумнс а. Ер-
риге а Дагесанехула сиха дIасаяаьржира оцу майрачу 
тIеман тобана цIе, цигара бахархойн дегнаш чу кхерар 
а, къерахилар а доссош.

Исторера хаамаша бахарехь нохчийн бIоно 
1576/77 шарера 1579 шо тIекхаччалц ясакх схбаялар 
тIедожийра жIайхошна. ТIелатарш цадаран барт-
барца цхьаьна и текхамаш дIабала безара Нохчмах-
кан Куьйгалхочуьнга Берса-шайхе, ткъа цо и ясакх 
нийсоярцадIабоькъура шен махкахошна юкъахь [1].

Цу кеппара такхамаш тIебохкуш сийсаздаран 
хьоле хIиттинчу жIайхоша, Ансалтара Юнус-шайхо 
шайга деш долу дехарш тергал а ца деш, къайллах 
шайн бIо (800 бIаьхо) вовшахтуьйхира, тIаккха 1578-
чу шарахь буса уьш тIелетира Дагестанан дозанца 
йолчу Бена эвлана гонахарчу ярташна. Цу бIон баьч-
ча хилла гIазгIумнийн къеда Зайнал-Iабди, нохчаш-
лахь ГIада-шайх цIарца вевзаш волу (оцу заманахь-
лера «Абу-МуслимгIарах» цхьаъ). ЦIеххьана диначу 
тIелатаро каяларх бохийра нохчий БугIи-Пхьа олучу 
меттигехь хиллачу тIамехь, байинчарана юкъахь вара 
билтойн тхьамда БугIа а. Амма Берса коьртехь а волуш 
царна гIоьнна баьхкинчу Куьрчалара, ЦIоьнтарара, 
БелгIатара а бIаьхоша, жIайхошна тIаьхьа а кхиъ-
на, Яьсси хин лакхенашца юхабоьду некъ дIалецира 
жIайхошна. Кхечу хаамашца, шен куьйгалли кIел бол-
чу мехкана дозанера хьал а теллина, Бенахь, шен стун-
цахой болчахь накъосташца цхьаьна хьошалгIахь сец-
на хилла Берса. Уггар хьалха цу тIамна тIекхиъначех 
волчу Берсас ГIада-шахаца тасадалар дIадаьхьира, и 
чекхделира жIайхочунна лен чов а хуьлуш [1, 3].

Ша Iожалло дIавигале ГIада-шайх кхиийна шен 
бIаьхошка – мурдашка дIаала, хIинца дуьйна шега-
ра шайхалла ша Берсе дIало, кхидIа йолчу заманахь 
ДегIастанахь ислам дин дIасадаржоран гIуллакх цо 
дIахьур а ду аьлла. «Ткъа оцу Дела резаволчу гIуллакх 
тIехь аш цунна гIо дан а деза», – аьлла, тIетуьйхира 
мурдийн баьччано. Шайхо тIечIгIдора, Берсехула 
хIуттур бу нохчий бакъделан-АллахIан некъа тIе, цун-
дела цунна гIодар – кху махкахь мел волчу бусалбанан 
декхар ду бохуш [4]. Цу тIехь сецира тIом. Схьага-
рехь, оцу буса Берсин «ижу» КъорIа хилла, и цуьнга 
дIаделла лешволчу шайхо, ткъа «совгIат» хилира и 
тIом дIабахна лам, хIетахь дуьйна «Берсан Лам» аьлла 
цIе тиллина цунна.

Берсин дагах кхеттера ша эшийначу шайхан къо-
нахалла, сий, оьздангалла, иштта цуьнан бIаьхойн-
мурдийн цуьнан дашна тешаме хилар а. Цул тIаьхьа 
Берса-шайхо Нохчийчохь сийлахь Ислам дин даржо-
ран некъ харжаран бахьанех цхьаъ а хилира и хилам.

Цигара шаьш юхадирзича, цу буса а, шолгIачу 
дийнахь а дIабаханчу хиламаша кIадвинчу Берсе-

га шен хIусамехь буьйса йоккхуш садаIахьара аьлла 
дехар дира цуьнан доттагIчо, бIахаллин накъосто, 
БелгIата юьртара вахархочо. Iуьйранна Берса сама-
велира Ислам динах тешам, даг чохь боьссина, ткъа 
иштта бусалба дин дIакхайкхор Дала шена тIедиллина 
декхар ду аьлла а. Ширачу дийцарша бахарехь, и хаа-
маш цунна дуьхьалтесна хилла гIена-кхоьлах. Оццул 
сийлахь некъ Берсас харжар нохчийн халкъан а, Кав-
казера дуккха халкъийн а кхидIа хинболу кхолламаш 
билгалбохуш хилира.

Цул тIаьхьа шен доттагIчун кертахь Нохчмах-
кара тIеттIа алсамйолуш схьайогIучу бусалбанийн 
юкъараллина рузбан-маьждиг схьадиллира. XVI-гIа 
бIешеран чаккхенехь Берса-шайх Макка хьаьжцIа ва-

ханчуьра цIаверзарна лерина и цIа лаьттачохь Нохчий-
чохь уггаре хьалхарниг ду аьлла девзаш долу маьждиг 
дуьйгIира, цуьнан неIарш бусалбанашна дуьххьара 
дIаеллар кхочушдинарг Берса-шайх вара [5].

Цул тIаьхьа цхьаъ-ах бIешо дIадахча, 1770-чу ша-
рахь и маьждиг юхатодира белгIатоша а, церан лула-
хоша а, цунна тоьшалла ду Нохчийчохь уггаре а шира-
чу оцу маьждиган пенах йиллина Iаьрбийн йоза тIехь 
долу тIулган экъа [6]. Вайн дайн дуккха а тIаьхьенаша 
шена чохь ламазаш дина и динан гIишло, Нохчийчуь-
ра а, Кавказера а дуккха эвлаяаша, гIарбевллачу наха 
а Iамалш йина и маьждиг, шеко йоцуш, нохчийн хал-
къан, иштта ерриге Кавказан бусалбанийн сийлахь-еза 
хазна а ю!

Оьрсийн маттера гочдинарг – Бурчаев Хьалим

JOURNEY TO ISLAM Bers-SHEIKH, THE FIRST IMAM 
OF THE CHECHENS AND TULENTSEV

Abstract. The article deals with the history of the life and work of a kurchali native – a famous military-
political and religious figure – Bers-Sheikh (1561–1624), born Duchi, son of Timirbulat. Indicates the 
details of the hero's fate during adulthood and adulthood. The personalities of Timirbulat – the father of 
bers; Kiazhar (Hiazhar, Chilla) – the mother; Tembolat – the grandfather; gouno's taip leader Evriga – 
the maternal grandfather; ansalta theologian Yunus-Sheikh – a friend and ally; preacher and religious 
warrior GIad-Sheikh (Zainal-Abdi); bilta taip leader Bugi, etc. are mentioned. The article considers the 
data of recent studies indicating the chronology of political growth and religious and missionary activity 
of bers-Sheikh from the position of regional Deputy and then-district head, Imam and ruler of Chechnya.
Key words: Bers-Sheikh, Chechens, Talence, Imam, Yunus Sheikh, Islam, Chechnya, Dagestan.


